Gradam Sparánachta Ealaíontóirí de chuid Sheirbhís Ealaíon Chomhairle Contae Mhaigh Eo 2024

	TREOIRLÍNTE AGUS COINNÍOLLACHA


Cuspóir an Ghradaim Sparánachta Ealaíontóirí:
Tá sé mar aidhm ag an nGradam Sparánachta Ealaíontóirí tacaíocht a thabhairt d’ealaíontóirí proifisiúnta aonair nó do chomharghrúpaí ealaíontóirí. 
1. Is féidir le healaíontóirí proifisiúnta atá ag feidhmiú i bhfoirm ealaíne ar bith iarratas a dhéanamh air, mar shampla an ceol, an drámaíocht, an litríocht, na hamharcealaíona, an scannánaíocht, an damhsa agus na taibhealaíona.
2. Féadfaidh ealaíontóirí cur isteach ar cibé céim den saol gairme ag a bhfuil siad - ealaíontóirí atá ag teacht chun, ealaíontóirí i lár na gairme nó ealaíontóirí bunaithe san áireamh. 
3. Ní mór go mbeidh iarratasóirí lonnaithe faoi láthair i gContae Mhaigh Eo.
* Ciallaíonn ‘ealaíontóirí proifisiúnta’ iad siúd arb iad an ealaín a ngeairm bheatha lánaimseartha nó iad siúd a bhfuil cáilíocht tríú leibhéal bainte amach acu sa chatagóir cleachtaidh lena mbaineann nó iad siúd ar fhógair nó ar íoc institiúid státmhaoinithe iad mar thaibheoirí aonair nó mar phríomhthaibheoirí nó iad siúd a bhfuil a gcuid saothar foilsithe nó léirithe ag foilsitheoir aitheanta nó compántas drámaíochta / scannánaíochta nó láthair a ghabhann leo nó iad siúd a bhfuil stádas aitheanta mar dhuine proifisiúnta acu ag a gcuid piaraí i bhfoirm gradam, luachanna saothair, deontas agus ceapacháin ar phainéil srl.

Beidh luach idir €150 go €1000 ag baint leis na Sparánachtaí.  
Tá seans ann, áfach, go bhféadfadh muid maoiniú breise a dheonú le haghaidh iarratais áirithe, ag brath ar chúinsí eisceachtúla an iarratais agus ar an mbuiséad a bheidh ar fáil.  
Íocfar Sparánachtaí le haghaidh na ngníomhaíochtaí ar leith a leagann tú amach i d’iarratas agus chuige sin amháin.  
Má thairgtear maoiniú duit, ní mór duit glacadh leis na coinníollacha a bhaineann leis chun an maoiniú sin a fháil.

Ní dhéanfaidh muid íocaíocht ach chuig cuntas bainc atá in ainm an iarratasóra féin. 

Tabhair faoi d’aire go ndéantar treoireacha na nGradam Sparánachta a nuashonrú go tráthrialta. Bí cinnte go bhfuil tú ag cloí leis na treoirlínte a bhaineann leis an mbabhta maoinithe seo agus nach bhfuil tú ag tagairt do bhabhtaí san am atá caite.
Próiseas iomaíoch atá i gceist sa Ghradam Sparánachta. Níl aon ráthaíocht ann go bhfaighidh iarratasóirí a fuair gradam roimhe seo gradam i mbliana.  

Cuireann Comhairle Contae Mhaigh Eo fáilte ar leith roimh iarratasóirí nua a dhéanann ionadaíocht ar an éagsúlacht atá ann i sochaí na hÉireann. Is mian linn iarratas a fháil ó gach cuid den phobal beag beann ar inscne, claonadh gnéis, stádas sibhialta nó pósta, creideamh, aois, míchumas, cine nó ballraíocht den Lucht Taistil, nó cúla socheacnamaíochta.
Ní féidir le grúpaí pobail ná le heagraíochtaí cur isteach ar an ngradam seo. 

	(A) AN MÉID AR FÉIDIR LEAT IARRATAS A DHÉANAMH INA LEITH


Costais incháilithe:

Aon chostas a ghabhann le saothar nua a dhéanamh nó a chur i láthair in 2024 lena n-áirítear:
· Costais a bhaineann le hábhair ealaíne a fháil – uasmhéid €300
· costais thaispeána (i spásanna ealaíon atá maoinithe go poiblí) - uasmhéid €300
· costais scannánaíochta
· costais mheantóireachta 
· costais taighde

· costais foilseacháin (i gcás foilseachán ó fhoilsitheoir aitheanta neamhspleách)
· costais taifeadta
Is do ghníomhaíochtaí sa bhliain reatha na sparánachtaí seo.  
Costais nach bhfuil incháilithe:
Ní cháilíonn na costais seo le haghaidh tacaíochta:
· Cuidiú le haghaidh costais reatha m.sh. ballraíocht, fóntais, stiúideonna ar cíos srl.
· Cuidiú chun iasachtaí / easnaimh a íoc 
· Cuidiú le haghaidh costais chaipitil agus chun earraí caipitil a cheannach (trealamh san áireamh) 
· Gníomhaíochta carthanachta nó gníomhaíochta tiomsaithe airgid 
· Rannpháirtíocht i gcomórtais nó ag seastáin trádála srl. 
· Cuidiú le haghaidh gníomhaíochtaí tráchtála
· Cuidiú le haghaidh costais oideachais nó oiliúna lena n-áirítear cúrsaí gearra
· Cuidiú le haghaidh táillí nó costais a bhaineann le cúrsaí fochéime nó iarchéime (lena n-áirítear cúrsaí neamhchreidiúnaithe, cúrsaí breisoideachais srl)

· Cuidiú maidir le taithí oibre arna déanamh mar chuid de chúrsa léinn

· Cuidiú le haghaidh costas a bhaineann le hintéirneacht a dhéanamh

· Aon ghníomhaíocht nach mbaineann le 2024
· Gníomhaíochtaí a dtacaíonn Comhairle Contae Mhaigh Eo leo faoi scéim eile mar shampla, Gradam Sparánachta Tyrone Guthrie, Gradam Sparánachta na Scoile Samhraidh Drámaíochta, Imeachtaí Oíche Chultúir, Deontais an Achta Ealaíon, Scéim Maoinithe UPSTART do na hEalaíona agus Míchumas srl.  
	(B) FAISNÉIS ATÁ RIACHTANACH DON IARRATAS


Ba cheart PDF a chur le foirmeacha iarratas ar líne. Aon doiciméad PDF amháin atá ag teastáill ina mbeidh an méid seo a leanas de réir mar is cuí:
1. Ráiteas Ealaíontóirí nó a chomhionann (leathanach amháin ar a mhéad). 
2. CV (2 leathanach ar a mhéad) 

3. Achoimre ar an gcaoi a n-úsáidfear an maoiniú agus sonraí d’aon mhaoiniú eile atá faighte agat, de réir mar is cuí.

4. 3-6 shampla de shaothar atá déanta go dtí seo
5. Aon ábhar breise eile a mheasann tú a bheith ábhartha don iarratas seo:
Is féidir ceann de na samplaí saothair seo a chur leis:

· Grianghraif (3-6 íomhá idir 150 dpi agus 300 dpi)
· Samplaí de shaothar scríofa (10 leathanach ar a mhéad de shaothar a foilsíodh le déanaí nó a bhfuil tú ag obair air)
· Naisc chuig comhaid fuaime agus scannáin (dhá chomhad fuaime nó scannáin ar a mhéad)

· Litreacha tacaíochta nó tairisceana
6. Buiséad ina leagtar amach an chaoi a bhfuil sé ar intinn agat an Sparánacht a chaitheamh

Bí cinnte go bhfuil teideal soiléir ar gach cáipéis bhreise, m.sh. CVJoeBloggs
Ní féidir glacadh le hábhar tacaíochta ach trí ríomhphost.
       Ní ghlacfar le hábhar a chuirtear isteach ar ardáin mhalartacha m.sh. G-Drive/Google Docs srl.
Cuirfear iarratais faoi bhráid an phainéil roghnúcháin i bhfoim dhigiteach.
Tabhair faoi deara nach nglacfar le haon iarratas neamhiomlán nó le haon iarratas a thiocfaidh isteach tar éis an dáta deiridh.
	(C) AN PRÓISEAS MEASÚNAITHE


Déanfaidh painéal saineolaithe neamhspleácha na hiarratais a mheas agus cuirfear na hiarrthóirí ar an eolas faoin toradh ina dhiaidh sin.  
Measfar na hiarratais de réir na gcritéar seo a leanas:
	Caighdeán agus ábhar an iarratais  
	30

	An méid atá déanta ag an ealaíontóir nó cumas féideartha an Ealaíontóirí, mar a léirítear é san fhoirm iarratais
	30

	Na buntáistí féideartha do chleachtas ealaíne an Ealaíontóirí
	40

	IOMLÁN
	100


	(D) TUAIRISCIÚ


PRÓISEAS
Beidh ort tuairisc ghairid a chur isteach ag deireadh na bliana 2023. Cuirfidh Seirbhís Ealaíon Mhaigh Eo teimpléad ar fáil duit. Beidh cuid ann sa tuairisc ina mbeidh tú in ann cur síos a dhéanamh ar an obair a bheidh déanta leis an spárantacht agus an chaoi a ndeachaigh sé chun sochair do do chuid oibre.
	(E) PRÓISEAS CHUN IARRATAIS A CHUR ISTEACH


PRÓISEAS
Ba cheart iarratais a chur isteach mar a leagtar amach i gCuid B.  
Glacfar le hiarratais sa phost mura féidir iarratas a dhéanamh ar líne.  
Ní ghlacfar le haon iarratas curtha isteach i ndiaidh an spriocdháta a luaitear thuas.
Má tá ceist agat, déan teagmháil le Katriona Gillespie, Oifigeach Ealaíon Cúnta, Seirbhís Ealaíon Chomhairle Contae Mhaigh Eo R: mayoarts@mayococo.ie Fón: 094 90 64666.
SPRIOCDHÁTA: 5pm, 15ú Marta 2024
Deimhneoidh Comhairle Contae Mhaigh Eo go bhfuarthas d'iarratas.
Le tacaíocht ó Chomhairle Contae Mhaigh Eo agus ón gComhairle Ealaíon
PAGE  
[image: image1.jpg]Comhalrle Contae Mhaigh Eo zarts

©
<
: =dl'Ls
Mayo Arts schomhairle
s ealaion

Mayo County Council council
Service "n,.,mw






[image: image1.jpg]